
UNHA APROXIMACION A LEI 12/2006,
DO 1 DE DECEMBRO, DE FUNDACIONS DE
INTERESE GALEGO

M. Jestis RODRIGUEZ MIGUEZ

1.- Presentacion.

A promulgacion dunha nova lei de fundaciéons de interese galego
constitie un fito fundamental para o desenvolvemento do denominado
“Terceiro sector”, que ben merece un comentario, ainda que este sexa nesta
ocasion necesariamente breve. A importante labor desenvolvida pola
fundacion no ambito da economia social facia, sen dubida, imprescindible
actualizar a sua regulacion positiva a unha realidade dindmica e en
constante evolucion, maxime cando a propia lexislacion estatal mudara
tamén recentemente.

O artigo 34.1 da Constitucion Espafiola recofiece “o dereito de
fundacion para fins de interese xeral, de acordo coa lei”. Pola stua banda o
Estatuto de autonomia da Comunidade Autéonoma de Galicia, aprobado
pola Lei Organica 1/1981, do 6 de abril, no seu artigo 27,26 confirelle a
competencia exclusiva & Xunta de Galicia en materia de fundacions de
interese galego.

Esta prevision constitucional e autondémica materializouse cando o
lexislador galego decidiu - adiantdndose & meirande parte das lexislacions
autondmicas coa excepcion da Lei 1/1982, do 3 de marzo, das fundacions
privadas de Catalufia, actualmente derrogada pola Lei 5/2001, do 2 de maio
de Fundacions - exercer dita competencia mediante a promulgacion da Lei
7/1983, do 22 de xuio, de réxime das fundacions de interese galego
(modificada pola Lei 11/1991, do 8 de novembro), ¢ o Decreto 193/1984,
do 6 de setembro, sobre o Regulamento de organizacion e funcionamento
do protectorado das fundacions de interese galego, derogado polo vixente

Decreto 248/1992, do 18 de xufio, polo que se aproba o Regulamento de
organizacion e funcionamento do protectorado das fundacions de interese
galego.

Transcorridos mais de vinte anos dende a aprobacién da citada Lei
galega, o 19 de xaneiro do presente 2007 entrou en vigor a Lei 12/2006, do
1 de decembro, de Fundacions de Interese Galego [DOG ntim. 242, do 19
de decembro], que ten como obxectivo, como recolle a sta Exposicion de
Motivos, “dotar & nosa comunidade autéonoma dun texto normativo
actualizado, que se adapte 4 realidade e & actualidade do fendmeno
fundacional, como consecuencia da suta crecente importancia e da stia
actuacion en multiples areas de actividade”.

A ineludible necesidade de actualizar a nosa lexislacion nesta materia
supon, en ultimo termo, dar resposta as lexitimas aspiracions e demandas
formuladas polas propias fundacions, encaminadas a simplificar,
flexibilizar e reducir o intervencionismo dos poderes publicos no
funcionamento das mesmas, respectando a stia autonomia, os fins de
interese xeral para os cales se constituiron, sen prexuizo do exercicio das
funcidons de control e tutela que corresponde exercer a Administracion
sobre as mesmas en aquilo que lles resulte imprescindible.

Para iso, o lexislador opta, entre outras medidas, pola simplificacion dos
tramites administrativos, o incremento da capacidade autoorganizativa do
padroado, a reducion dos actos de control do protectorado, a unificacion do
rexistro, e a creacion dun 6rgano de caracter consultivo o Consello Superior
de Fundacions de Galicia.

Fronte aos vintecatro artigos do texto derrogado, a nova lei contén
sesenta e tres artigos, estruturados en dez capitulos, que xunto con catro
disposicions adicionais, unha disposicidon transitoria, unha disposicion
derrogatoria ¢ duas disposicions derradeiras, conforman un texto que
pretende converterse nunha ferramenta 1til que permita non s6 regular as
actividades das fundacions declaradas de interese galego existentes, senon
facilitar o seu desenrolo e potenciar o fenomeno fundacional como canle de
expresion da iniciativa privada en prol da consecucion de fins de interese
xeral.

2.- Principais modificacions.

Ao abordar a regulacion substantiva e procedimental das fundacions de
interese galego, a nova Lei presenta como principias modificacions a
destacar as seguintes:

En canto 6 ambito de aplicacion, a Lei derrogada consideraba
fundacions de interese galego, tanto as domiciliadas en Galicia - con
independencia de onde desenvolveran as suas principias actividades - coma
as que desenvolveran as suas principias actividades en Galicia - con
independencia do lugar onde estivesen domiciliadas -, feito este que xeraba
conflitos de leis con outras comunidades.

Agora a nova Lei galega de fundacions, de conformidade cos preceptos
de aplicacion xeral da estatal Lei 50/2002, do 26 de decembro, de
fundacions, define as fundacions de interese galego como ‘“aquelas
organizacions constituidas sen fin de lucro que, por vontade dos seus
creadores, tefian afectado de modo duradeiro o seu patrimonio 4 realizacion
de fins de interese xeral para Galicia e desenvolvan principalmente as stas
actividades e tefian o seu domicilio no territorio da comunidade auténoma”
(art. 2).

En consonancia coa Lei estatal establécese que poderan constituir
fundacions as persoas fisicas e as persoas xuridicas, declarandose
expresamente que estas Ultimas poden ser tanto publicas como privadas,
requirindo no caso das persoas fisicas, capacidade para dispoiier
gratuitamente, inter vivos ou mortis causa, dos bens e dos dereitos nos que
consista a dotacidn, e no caso das persoas xuridicas de indole asociativa, o
acordo expreso do o6rgano competente para dispofier gratuitamente dos seus
bens, consonte os seus estatutos ou a lexislacion que lles sexa aplicable. As
de caracter institucional deberan contar co acordo expreso do seu 6rgano
reitor, ¢ as persoas xuridico-publicas teran capacidade para constituir
fundacions, agas que as suas normas reguladoras establezan o contrario
(art.9).

Respecto da vontade de constituilas se precisa que se podera constituir
por actos inter vivos (mediante escritura publica co contido determinado
legalmente) ou mortis causa (impofiéndose a forma testamentaria cos
mesmo requisitos legais e precisando que serd outorgada polo testamenteiro
e, no seu defecto, polos herdeiros testamentarios, ¢ no caso de estes non
existiren ou de contraviren esta obriga, a escritura sera outorgada polo
protectorado, logo de autorizacion xudicial).

As fundaciéns asi constituidas teran personalidade xuridica desde a
inscricion da escritura publica de constitucion no Rexistro de Fundacions
de Interese Galego da Comunidade Auténoma de Galicia, inscricion que so6
poderd ser denegada, - mediante resolucion motivada -, cando a escritura de
constitucioén non se axuste as prescricions da Lei.



122 Rodriguez Miguez: Unha aproximacion a Lei 12/2006, do 1 de decembro, de fundacions...

En canto a dotacion patrimonial, - adecuada e suficiente para o
cumprimento dos fins fundacionais -, establecese a presuncion de
suficiencia nun minimo de 30.000 €, pero permitindose un valor inferior
cando poida xustificar mediante a presentacion do primeiro programa de
actuacion, xunto cun estudo econdomico que acredite a sua viabilidade coa
utilizacion exclusiva dos devanditos recursos (art.13).

En canto ao 6rgano de goberno e de representacion da fundacidn - agora
obrigatoriamente denominado “Padroado” -, tera caracter colexiado e estara
integrado por un minimo de tres membros. Contard cun presidente, que
debera ser un membro do propio padroado, € un secretario, que podera ser
ou non membro do mesmo. O desempeiio do cargo de membro do
padroado considerase persoal e sen posibilidade de delegacion, pero
permitese como novidade que no caso de que o membro do padroado o
sexa por razon do cargo que ocupe, poda actuar no seu nome a persoa a que
legalmente lle corresponda a sua substitucion (art.15-16).

Fanse menos restritivas as facultades que pode delegar o padroado nun
ou mais dos seus membros con funcidons mancomunadas, solidarias ou
colexiadas segundo se determinen.

En canto a gratuidade do cargo de patron, e con independencia do
dereito a ser resarcidos dos gastos debidamente xustificados que o cargo
lles ocasione no exercicio das suas funciéns, establecese que, agas que a
persoa fundadora dispuxese o contrario, o padroado, coa Unica obriga de
informacién 6 protectorado, poderalles fixar unha retribuciéon adecuada a
aqueles membros que lle presten & fundacion servizos distintos dos que
implica o desempefio das funcions que lles corresponden como membros
do padroado (art. 23).

O patrimonio da fundacion estd formado por todos os bens, dereitos e
obrigas susceptibles de valoracion econdmica que integren a dotacidn, asi
como por aqueles que adquira a fundacién con posterioridade & sua
constitucion, aféctense ou non a dotacion (art. 26).

Os bens ou os dereitos que integran o patrimonio das fundacions
deberan figurar ao seu nome e constar nos seus inventarios. A sia
adquisicion podera realizarse a titulo oneroso ou lucrativo.

O alleamento e o gravame dos bens e dos dereitos que formen parte da
dotacion ou estean directamente vinculados ao cumprimento dos fins
fundacionais, asi como aqueles cuxo importe, con independencia do seu
obxecto, sexa superior ao 20 por cento do activo da fundacién que resulte

do ultimo balance aprobado, non requiriran autorizaciébn previa do
protectorado, sendo suficiente a sia comunicacion (art. 29).

Asi mesmo, permitese, sen autorizacion do protectorado, a aceptacion
de legados con cargas, ou doazdéns onerosas ou remuneratorias € a
repudiacion de herdanzas, doazons ou legados sen cargas, limitindose o
padroado a ter que comunicalo ao protectorado no prazo maximo dos dez
dias habiles seguintes. (art. 30).

O seu financiamento podera lograrse por calquera medio licito, cos
rendementos que provefian do seu patrimonio e, de ser o caso, con
aqueloutros procedentes das axudas, as subvencions, as doazons, as
herdanzas e os legados. Poderan desenvolver actividades econdomicas cuxo
obxecto estea relacionado cos fins fundacionais ou sexan complementarias
ou accesorias delas, ¢ ademais, poderan intervir en calquera actividade
econdmica a través da sua participacion en sociedades, con certos limites, ¢
co deber de informar o protectorado, a través da memoria anual, da
devandita participacion. Incluso permitese que obtefian ingresos polas
actividades que desenvolvan ou polos servizos que lles presten aos seus
beneficiarios (art.33 -34).

O destino dos seus ingresos, - polo menos o 70 por cento das rendas e
dos ingresos obtidos, por calquera titulo ou causa, logo de deducir os gastos
realizados para a obtencion de tales rendas e ingresos — deberd ser a
realizacion dos fins fundacionais (art. 35).

Establécese a obriga de auditoria externa das contas anuais cando,
durante dous exercicios consecutivos, concorran na data de pechamento
delas, polo menos, dias das seguintes circunstancias: a) Que o total das
partidas de activo sexa superior a 2.400.000 euros; b) Que o importe neto
do volume anual de ingresos pola actividade propia mais, de ser o caso, o
da cifra de negocios da sua actividade mercantil sexa superior a 2.400.000
euros; ¢) Que o numero de traballadores empregados durante o exercicio
sexa superior a 50; d) Que o valor das vendas e dos gravames de bens e de
dereitos da fundacion realizados durante o exercicio econdomico supere o 50
por cento do valor total do seu patrimonio (art. 37).

As fundacions galegas xa non precisan autorizacion do protectorado
para as suas modificacidns estatutarias, transformacion, agregacion, fusion,
escision ou extincion, sendo suficiente a sua comunicacién ao mesmo, que
so se podera opor por razons de legalidade (art. 41 e ss).

Ademais, as autorizaciéns que, de acordo coa lei, lle corresponde
efectuar ao protectorado entenderanse concedidas, por silencio positivo, de

non se recibir resoluciéon expresa no prazo dun mes, contado desde a
presentacion da solicitude.

O protectorado convertese asi no Organo administrativo de
asesoramento, apoio técnico e control das fundacions, que velara polo
exercicio correcto do dereito de fundacion e pola legalidade da sua
constituciéon e funcionamento, reducindo considerablemente o seu antigo
papel fiscalizador con caracter previo, da actuacion destas entidades. A
substitucion do control previo por mecanismo mais modernos de control a
posteriori vai redundar na axil actuacions destas institucion, que tan
importante papel desenvolven en numerosos eidos da nosa sociedade.

Unificase para toda a Comunidade Autonoma de Galicia o Rexistro de
Fundacions de Interese Galego, fronte aos diversos rexistros existentes con
anterioridade, en funcion da clasificacion da respectiva fundacién, e crease
o Consello Superior de Fundacions de Galicia, como 6rgano de caracter
consultivo ¢ coa finalidade de asesorar, informar e ditaminar sobre as
disposicions que afecten as fundacions de interese galego, asi como de
formular propostas e planificar actuacions necesarias para promover e
fomentar as devanditas fundacions, que estaran adscritos a Conselleria
competente en materia de fundacions, que na actualidade ¢ a Conselleria de
Presidencia, Administracions Publicas e Xustiza.

Establecese, na D. Transitoria Unica, un prazo de dous anos, contados
dende a entrada en vigor desta lei, para que as fundacions xa constituidas
adapten os seus estatutos, cando proceda, ao disposto na devandita lei. A
non adaptacion de estatutos supora o peche do Rexistro € que non poida
obter subvencions ou axudas publicas da Xunta de Galicia, sen prexuizo
das responsabilidades nas cales, conforme a lexislacion vixente, puidese
incorrer.

3.- Valoracion final.

O novo texto responde 4 clara intencion de apoiar as iniciativas
fundacionais, recofiecéndolles maior liberdade aos seus xestores,
reducindo, basicamente, a labor do protectorado a funciéns de
asesoramento técnico, e apoio, substituindo os controis previos por controis
a posteriori, o que contribuira a sua eficacia e redundara na sua axil xestion.

Nesta lifia resulta de especial intereses a potenciacion da labor de
asesoramento que vai ter que desenvolver o protectorado, o que ¢
fundamental para a boa marcha de numerosas fundacidons que levan a cabo
unha meritoria labor pero que non dispofien de recursos suficientes para

dispor de persoal técnico e asesor suficiente, ao se concentrar na stia labor
nas propias actividades de prestacion social ou cultural para as que son
creadas. Non debemos esquecer que as grandes fundacidns, case que
sempre vinculadas a importantes institucions publicas ou privadas e mesmo
a empresas mercantis que desenvolven unha importante labor social, soen
tomar estes recursos das entidades fundadoras.

Non obstante, para que o protectorado poda levar a cabo esta
fundamental tarefa debe estar dotado dos recursos humanos e materiais
precisos, pois de outro xeito, a norma non cumpriria o seu obxecto
principal.






